
Pam mae’r rôl hon yn hollbwysig i’r
Ymddiriedolaeth Gofalwyr 
Erbyn mis Mawrth 2025, bydd Cronfa Cefnogi Gofalwyr Cymru (22-25) wedi creu
gwasanaethau parod a chynaliadwy i leihau effeithiau caledi ariannol ar gyfer 15,000  o ofalwyr
di-dâl ar draws ardaloedd pob Awdurdod Lleol ledled Cymru. Gwneir hynny trwy ddatblygu
partneriaethau gydag ystod eang o fudd-ddeiliaid yn gweithio i ddarparu cefnogaeth i ofalwyr
di-dâl a’u teuluoedd. Trwy gydweithio, bydd y rhaglen yn darparu gwasanaethau cefnogi
priodol sy’n cael eu diffinio’n lleol ar gyfer gofalwyr ledled Cymru sy’n profi caledi ariannol
oherwydd y sefyllfa costau byw ac effaith barhaus pandemig Covid-19.

Mae’r Swyddog Rhaglen yn rôl allweddol, yn cydlynu a chyfrannu at reolaeth gyffredinol
Cronfa Cefnogi Gofalwyr Cymru. Bydd deiliad y swydd yn bwynt cyswllt canolog ar gyfer budd-
ddeiliaid mewnol ac allanol, gan gynnwys partneriaid rhaglen sy’n derbyn arian.

Bydd deiliad y swydd yn arwain o fewn tîm traws sefydliadol i weithredu prosesau rheoli
rhaglenni a sicrhau bod dyfarniadau ariannol yn cael eu llywodraethu’n effeithiol, darparu
cefnogaeth leol briodol i ofalwyr ledled Cymru a mesur effaith a chynnydd dangosadwy tuag at
nod a deilliannau’r rhaglen.

Bydd deiliad y swydd yn cynhyrchu adroddiadau diddorol ac effeithiol ar weithgarwch a
dysgu’r rhaglen, gan ddosbarthu gwybodaeth er mwyn cynyddu gwybodaeth a dealltwriaeth o
heriau a phrofiadau gofalwyr di-dâl ledled Cymru.

Bydd deiliad y swydd yn gweithio’n agos gyda Swyddog Rhaglen (Amser) Cynllun Seibiannau
Byr Cymru, gan rannu gwybodaeth a dysgu i hwyluso’r ffordd y caiff y ddwy raglen eu darparu.

Swyddog Rhaglen Cronfa Cefnogi Gofalwyr Cymru 
Tîm Cymru
 Contract: Cyfnod penodedig tan 31 Mawrth 2025 (a’r posibilrwydd o estyniad)           
Oriau: 28 awr yr wythnos, Dydd Llun- Dydd Gwener                       
Cyflog: £29,500 i £33,550 gan ddibynnu ar brofiad (pro-rata ar gyfer 0.8)              
Lleoliad: Wedi'i hangori i swyddfa Caerdydd, hyblygrwydd i weithio gartref hyd at 4 diwrnod
yr wythnos
                  

Yn y rôl hon byddwch yn
Gofalu am rwydwaith dysgu’r Gronfa Cefnogi Gofalwyr, gan ymrwymo i rannu arfer i ddarparu
cefnogaeth o ansawdd uchel i ofalwyr ledled Cymru.

Sicrhau deilliannau cadarnhaol ac amlwg i ofalwyr sy’n derbyn a lliwio cefnogaeth gan y rhaglen

Dangos cynnydd tuag at gyflawni nod a deilliannau’r rhaglen

Dylanwadu ar y ffordd y caiff cefnogaeth i ofalwyr ei darparu a’i hariannu ledled Cymru a
gwledydd Prydain i’r dyfodol



Bydd gan ein hymgeisydd delfrydol
Wybodaeth, dealltwriaeth ac empathi tuag at anghenion gofalwyr di-dâl.

Profiad o gyflwyno rhaglenni a gweithio gydag ac esbonio prosesau monitro a gwerthuso.

Y gallu i ddadansoddi perfformiad rhaglenni trwy adolygu adroddiadau rhaglenni a gwybodaeth
fonitro ac argymell camau priodol i’w cymryd.

Sgiliau llythrennedd ariannol rhagorol, gan gynnwys y gallu i adolygu cyllidebau ac adroddiadau
ariannol manwl.

Y gallu i weithio ar eu liwt eu hunain a rheoli llwyth gwaith yn cynnwys nifer o elfennau yn
amrywiol.

Sgiliau gweinyddol rhagorol gan gynnwys profiad o Microsoft Office 365 (Excel, Teams,
Outlook).

Cyfathrebydd clir a chryno, ar lafar ac yn ysgrifenedig, sy’n gallu addasu gwybodaeth ar gyfer
cynulleidfaoedd amrywiol

Profiad o ddefnyddio offerynnau cyfathrebu amrywiol (e.e. ysgrifennu canllawiau i
ddefnyddwyr, negeseuon cyfryngau cymdeithasol, blogiau ac erthyglau).

Profiad o ysgrifennu adroddiadau i rannu gwybodaeth am y rhaglen i fudd-ddeiliaid mewnol ac
allanol (e.e. cyllidwyr, grwpiau llywio, pwyllgorau buddiolwyr).

Profiad o weithio’n gyflym gydag ystod eang o fudd-ddeiliaid gan gynnwys mudiadau yn y
Trydydd Sector a’r Sector Statudol i gyflawni amcanion busnes pendant. 

Profiad o gydweithio mewn diwylliant rhaglen agored sy’n annog rhannu gwybodaeth a dysgu.

Dealltwriaeth o ac ymrwymiad i gydraddoldeb, amrywiaeth a chynhwysiant.

Mae dealltwriaeth amlwg o’r sector gwirfoddol a’r tirlun iechyd a gofal cymdeithasol yng
Nghymru yn ddymunol.

Mae’r gallu i gyfathrebu’n effeithiol yn Saesneg a Chymraeg yn ddymunol hefyd.



Darparu cefnogaeth rheoli grantiau barhaus i fudiadau a ariennir gan Gronfa Cefnogi Gofalwyr
Cymru gan gynnwys adolygiadau chwarterol o wybodaeth weithredol, ariannol a monitro
effaith a chynnal ymweliadau monitro. 

Bod yn bwynt cyswllt cyntaf ar gyfer ymholiadau ynghylch cyfleoedd grant a    chyllid
rhaglenni Cronfa Cefnogi Gofalwyr. 

Arwain cyfarfodydd rheoli rhaglenni Cronfa Cefnogi Gofalwyr Cymru gyda phartneriaid y
rhaglen, gan sicrhau cydymffurfiaeth ac ymgysylltiad â nod a deilliannau’r rhaglen,
llywodraethiant angenrheidiol, prosesau ariannol a chyflawni.

Hwyluso prosesau adeiladu gallu, dysgu a rhannu gwybodaeth a sesiynau cyd-rwydweithio ar
draws rhaglen Cronfa Cefnogi Gofalwyr Cymru.

Datblygu a gofalu am systemau i gasglu, adolygu a rhannu gwybodaeth chwarterol am y
rhaglen trwy ddefnyddio nifer o ddulliau cyfathrebu gwahanol gan gynnwys adroddiadau i
gyllidwyr, diweddariadau ar y we a chyfryngau cymdeithasol a chyflwyniadau.

Datblygu a gweithredu prosesau ar gyfer monitro ac adrodd amserol, i gyllidwyr a
strwythurau llywodraethu mewnol.

Cyfrannu at reoli cronfa rhaglenni gyffredinol Cronfa Cefnogi Gofalwyr Cymru.

Cyfrannu at ddatblygu Dangosfwrdd Effaith Rhaglen, gan amlinellu’r llwyddiant i gyrraedd
gofalwyr, mesuriadau effaith ac ymgysylltu ehangach â gofalwyr.

Cyfathrebu’r cerrig milltir perthnasol ynghylch Cronfa Cefnogi Gofalwyr Cymru mewn ffordd
ddiddorol a chefnogol i gydweithwyr yn yr Ymddiriedolaeth Gofalwyr, y Trydydd Sector a’r
Sector Statudol ledled Cymru.

Darparu cefnogaeth i dîm Cymru yn gyffredinol a chyfarwyddiaethau a thimau ehangach trwy
gyfathrebu gwybodaeth a data ynghylch gweithredu’r Gronfa Cefnogi Gofalwyr gan gynnwys
darparu diweddariadau i Grŵp Llywio Rhaglen yr Ymddiriedolaeth Gofalwyr.

Cyfrannu at ddatblygu, gweithredu a gwella’n barhaus egwyddorion cydraddoldeb,
amrywiaeth a chynhwysiant ar draws pob agwedd o’r rhaglen.

Cynnal ymwybyddiaeth o’r tirlun gofalwyr, cyllido ac iechyd a gofal cymdeithasol ledled
Cymru i sicrhau bod hynny’n cael ei adlewyrchu yn y ffordd y cyflwynir y rhaglen a’r
addasiadau a argymhellir.

Cydweithio ar draws yr Ymddiriedolaeth Gofalwyr, rhannu syniadau, profiadau ac arbenigedd i
gefnogi proses gydweithiol o ddatrys problemau ac arferion rheoli rhaglenni cyson.

Bydd y rôl yn cynnwys teithio a chyfarfodydd rheolaidd a gynhelir ledled Cymru mewn lleoliadau y
mae partneriaid y rhaglen yn gweithio ynddynt a/neu’n bwriadu gweithredu. Efallai hefyd y bydd
angen teithio’n achlysurol i gyfarfodydd yr Ymddiriedolaeth Gofalwyr.

Prif gyfrifoldebau (nid yw’n rhestr hollgynhwysol)



Dylech wneud cais trwy lwytho eich CV a’ch datganiad ategol trwy wefan yr
Ymddiriedolaeth Gofalwyr gan ddilyn y cyfarwyddiadau.

Er mwyn cael sgwrs anffurfiol am y rôl cysylltwch â: Kate Cubbage, Cyfarwyddydd
Cymru wales@carers.org

Dyddiad cau ar gyfer ceisiadau: 9am Dydd Llun 15 Ebrill 2024

Dyddiad tebygol ar gyfer cyfweliadau: Dydd Llun 22 Ebrill neu Ddydd Gwener 26
Ebrill 2024

Sut i wneud cais

